
Wd. 43. Frumvarp

til laga um heimild fyrir bæjarstjórn Reykjavikur til einkasölu á mjólk.

Flutningsm.: Jörundur Brynjólfsson.

1. gr.
Bæjarstjórn Reykjavíkur heimilast að taka að sjer einkasölu á allri 

mjólk, nýmjólk, rjóma og undanrennu, i lögsagnarumdæmi Reykjavikur.

2. gr.
Meðan bæjarstjórnin notar heimild þessa, er engum öðrum heimilt að 

hafa á boðstólum fyrir almenning nýmjólk, rjóma og undanrennu, nje láta 
mjólkurtegundir þessar af hendi gegn nokkurs konar endurgjaldi við nokkurn 
utan heimilis framleiðanda.

3. gr.
Ef bæjarstjórnin ákveður að nota einkasöluheimild þessa, skal setja 

reglugerð um sölu mjólkurinnar, og sje hún staðfest af stjórnarráði íslands. 
í reglugerð þeirri má ákveða sjerstök viðurlög íyrir brot á henni.

4. gr.
Ðæjarstjórninni heimilast að takmarka tölu mjólkursölustaða i bænum, 

þótt eigi sje notuð heimild sú til einkasölu, sem um ræðir i lögum þessum.

5- gr. ,
Þegar mjólkurskortur er i bænum, er bæjarstjórninni heimilt að láta 

þá bæjarbúa, er helst þurfa mjólkur með, ganga fyrir öðrum með að fá bana.

6. gr.
.Jafnskjótt og bæjarstjórnin notar heimildarlög þessi, eru samningar 

þeir, sem kunna að bafa verið gerðir um mjólkursðlu i lögsagnarumdæmi 
Reykjavikur, úr gildi numdir.



7. gr.
Brot á 2. gr. laga þessara varðar sektum frá 20—2000 krónum, er 

renni í bæjarsjóð Reykjavikur.

8. gr.
Lög þessi öðlast gildi þegar i stað.

■ Ástæður fyrir frumvarpi þessu.

Mjólkursalan hjer i Reykjavík hefir um alllanga stund verið í mesta ólagi. 
Útsölustaðir mjólkurinnar hafa margir hverjir verið Ijelegir og illa hirtir, og með- 
höndlun mjólkurinnar á sumum þeirra hefir verið mjög svo ábótavant. Er slíkt 
afarhættulegt heilbrigði manna.

Mjólkurskortur er nú orðinn svo mikill i bænum, að hann hefir ekki 
helming af mjólk á við það, sem alment er álitið að hann mætti minst hafa.

Öll ungbörn bæjarins geta því að eins fengið ofurlítinn mjólkurdropa, 
þegar lítið er um mjólk, að sjeð sje fyrir þvi við mjólkursöluna i bænum, að þeir 
gangi fyrir með kaup á mjólkinni, er hennar hafa mesta þörf. Með þvi fyrirkomu- 
lagi, sem nú er á mjólkursölunni, er ómögulegt að ráða bót á þessu.

Öðiist bæriim þá heimild, sem bjer er farið fram á, væri að nokkru leyti 
hægt að bæta úr þessum agnúum.


